
Gleðilega páska! 
 

http://hateigsskoli.is 
 

Frá skólastjóra 
 

Ágætu lesendur. 
Nú er sólin hátt á lofti og vermir okkur dag hvern í aðdrag-
anda páskanna. Páskarnir eru hátíðartími sem margir nýta 
sér til hvíldar og afþreyingar sem er mikilvægt. Ekki væri nú 
verra ef sólin héldi áfram að skína á okkur og gerði höfuð-
borgina að útvistarparadís í dymbilvikunni og um páska-
helgina. Páskaleyfið verður þá góður stökkpallur inn í vorið 
og síðasta sprettinn þar sem spennandi verkefni bíða okkar.  
Nú í vikunni var árshátíð unglingastigsins og skemmst er 
frá því að segja að hún tókst í alla staði einstaklega vel. 
Árshátíðin var á Hilton hóteli og þykir mörgum mikið í lagt, 
en þar á bæ hefur okkur verið sýnt mikil virðing með því að 
bjóða okkur upp á glæsilegan kvöldverð á hóflegu verði og 
frábæra aðstöðu og hjálp við að halda glæsilega árshátíð. 
Ég er ekki viss um hvort að allir gerir sér í raun grein fyrir 
hvað við eigum frábæra unglinga. Það hefði þótt saga til 
næsta bæjar fyrir 20 árum að unglingum væri treyst fyrir 
öðru eins verkefni á einu glæsilegasta hóteli höfuð-
borgarinnar. Þeir undirbúa árshátíðina og skipuleggja í 
smáatriðum, stilla upp og stjórna síðan hátíðinni. 
Talsverður undirbúningur fer fram á staðnum í samvinnu 
við starfsfólk hótelsins og starfsmanna félagsmiðstöðvar 
Háteigsskóla 105. Næstum því allir nemendur á unglinga-
stigi mættu og voru í sínu fínasta pússi. Framkoma öll var 
þeim til mikils sóma. Meðan á dagskráratriðum stóð mátti 
heyra húrrahróp þakklætis yfir skemmtiatriðum eða kvik-
myndasýningum, svo ekki sé nú talað um þegar niðurstaða 
kosninganna var birt. Það eru auðvitað „herra“ og „frú“ sem 
valin eru í 10. bekk og svo eru það „bjartasta vonin“, 
„íþróttagarpurinn“, „stíllinn“, „nýneminn“, „samlokurnar“ og 
svo framvegis. Alltaf er gaman að heyra hver kosinn er 
kennari skólans. Nemendaráðið safnar vinningum í happa-
drætti sem fyrirtæki gefa þeim og svo er dregið úr nöfnum 
þeirra sem mæta. Fyrirtæki og verslanir voru einstaklega 
gjafmild í ár svo að margir fengu vinninga. Þegar einhver 
hlaut vinning þá gullu við gleðióp um allan salinn. Stjórn 
nemenda fannst að þessu sinni að kennarar sem sitja 
kvöldverðinn ættu líka að fá einhvern vinning og var því í 
fyrsta sinn dreginn út einn vinningur fyrir kennara. Við 
getum verið stolt af unga fólkinu okkar og við sem eldri 

erum getum horft bjartsýn til framtíðar þegar þetta fólk fer 
að ráða ferðinni í samfélaginu. 
Lokahátíð Stóru upplestrarkeppninnar í 7. bekk var í gær 
í Ráðhúsi Reykjavíkur og þar kepptu Austurbæjarskóli, 
Grandaskóli, Háteigsskóli, Hlíðaskóli, Landakotsskóli, 
Melaskóli og Vesturbæjarskóli. Keppnin var hörð að vanda 
í salnum sem var baðaður af páskasólinni og viti menn, 
Iðunn Gígja Kristjánsdóttir 7. bekk Háteigsskóla varð í 
fyrsta sæti. Þetta er sögulegt því að aldrei áður hefur Há-
teigsskóli hlotið fyrsta sæti í keppninni. Við erum því bæði 
hreykin og stolt af henni Iðunni Gígju og óskum henni og 
fjölskyldu hennar innilega til hamingju með árangurinn. 
Það sem einkennir þessa keppni er að allir upplesarar 
standa sig ætíð vel og því er val á sigurvegara erfitt fyrir 
dómnefndina hverju sinni. Líklegt er að einstaklega góður 
flutningur Iðunnar Gígju á ljóðinu „Blá stílabók nr. 10“ eftir 
Daníil Kharms hafi skilað henni þessum árangri. 
Ég óska öllum gleðilegra páska, 
Ásgeir Beinteinsson, skólastjóri 

Páskaleyfi 
Páskaleyfi hefst mánudaginn 25. mars og hefst kennsla 
aftur skv. stundaskrá þriðjudaginn 2. apríl. Vonandi geta 
allir notið leyfisins og gert eitthvað skemmtilegt saman. 

 

Ljóð 
Ljóð eru góð. 
Af ljóði ertu fróð. 
Um allt er hægt að semja, 
það má samt ekki lemja. 
 

Ljóð eru stór og smá. 
Sum eru um tá. 
Ljóð eru mjó og breið, 
um það sver ég eið. 
     Hulda Kristín Hauksdóttir, 6. bekk 

 

Mús og köttur 
Einu sinni var mús, svo kom köttur og þá fór skýið að 
gráta. „Ó, ó, æ, nei, elsku músin. Kötturinn mun éta 
músina.“ En músin flýr. „Húrra,“ sagði skýið, „þú átt að 
flýja áður en kötturinn nær þær. Flýttu þér áður en hann 
kemur.“           Eva Sigríður Pétursdóttir, 2. bekk 

Á hlaupum 

Einu sinni var góður hlaupari og hann gat hlaupið upp veggi. 
Hann villtist einn daginn þegar hann hljóp upp háa húsið. 
Hann hljóp svo langt að hann rataði ekki til baka. 

Gunnar Dagur Einarsson, 2. bekk 

Týnda lambið 
Einu sinni var strákur sem bjó úti í sveit. Strákurinn hét Páll 
og var kallaður Palli. Eitt sinn sagði pabbi Palla að hann ætti 
að passa kindurnar úti á túni, þá fengi hann að eiga hest 
sem afi hans átti. Því næst fór Palli út á tún og passaði 
kindurnar. Þá sofnaði hann, en þegar hann vaknaði leit hann 
á úrið sitt og sá að hann var búinn að sofa í tvo klukkutíma. 
Hann taldi kindurnar og sá að það vantaði eina, því pabbi 
hans hafði sagt að kindurnar ættu að vera 100 en þær voru 
bara 99. Þá fór hann og sótti frænda sinn og sagði að hann 
þyrfti að passa kindurnar fyrir sig. Því næst fór Palli að leita 
að síðasta lambinu. Eftir þriggja klukkustunda leit sá Palli 
lambið bak við klett. En þau voru ekki ein á ferð; það var 
úlfur fyrir aftan þau. Hann hljóp á eftir þeim og svo komu þau 
að stórri syllu, en það var tré sem var búið að fella niður og 
þau fóru á tréð, en þegar þau voru komin hálfa leið, stoppaði 
lambið og skalf. En þá kom Palli og ýtti lambinu yfir og þau 
hlupu heim. Úlfurinn var svo hræddur að hann fór. Þegar 
Palli kom heim þurfti hann að segja pabba sínum alla 
sólarsöguna og að sjálfsögðu fékk hann hestinn sem pabbi 
hans var búinn að lofa honum. Næstu dagana var hann 
kallaður Hetjan mikla. 
Hlúðu að því sem þér þykir vænt um. 

Guðný Kristín Erlingsdóttir, 7. bekk 
 

Egg og ungar 
Einu sinni var fugl að fljúga. Hann flaug heim í húsið. Þar 
verpti hann eggjum. Úr eggjunum komu ungar. Þeir léku sér 
saman í eltingaleik.        Aubrey Maé Asug Rosento, 2. bekk 

 

Samkeppni 
Í marsmánuði hafa nemendur tekið þátt í margs konar 
samkeppni. Margir nemendur í 7. – 10. bekk fóru með Helga 
stærðfræðikennara í Menntaskólann í Reykjavík og tóku þar 
þátt í hinni árlegu stærðfræðikeppni grunnskólanna. Nokkrir í 
unglingadeild tóku þátt í Skólahreysti undir stjórn Róberts 
íþróttakennara og stóðu sig vel. Laufey Lín Jónsdóttir í 8. 
bekk var flottur fulltrúi félagsmiðstöðvarinnar 105 í 
söngkeppni Samfés og systir hennar, Júnía Lín, lék með á 
fiðlu. Hægt er að sjá söngkeppnina á heimasíðu Rúv - 
http://www.ruv.is/sarpurinn/samfes-2013/02032013 Þeirra 
atriði byrjar á mínútu 106,30. Að auki verður að minnast á 
úrslitakeppni Stóru upplestrarkeppninnar í Ráðhúsinu sem 
fór fram í gær og þar voru þær Jakobína og Iðunn í 7. bekk 
fulltrúar okkar með glæsibrag, eins og fram kemur í pistli 
skólastjóra. Alls staðar þar sem nemendur koma fram í nafni 
skólans eru þeir undantekningarlaust skólanum til mikils 
sóma og ber að þakka fyrir það. 

 

Ævintýri 
Einu sinni var hippogriffin og hann átti vin sem var svín með 
vængi og beittar tennur. Þeir voru að leika sér saman og þá 
fundu þeir töfralampa á skýi og svínið tók það með beittu 
tönnunum sínum og þá komu drekar sem vildu fá hann. Svo 
var drekaegg sem var ekki búið að klekjast út, það voru bara 
vængir.          Karl Orri Brekason, 2. bekk 

Stórhættan 

Það gerðist einn daginn þegar það kom dreki inn í 
stórþorpið að það myndaðist eldfjall þegar drekinn spúði 
eldi yfir þorpið. Þegar fólkið var að flýja þorpið sem var á 
eyju, gerðist það að það kviknað í tveimur bátum og 
300.000 manns dóu. 700.000 manns lifðu af og komust frá 
eyjunni með bátum og flugvélum. Vegna hávaða sem 
hörmungunum fylgdu vaknaði risinn sem bjó í fjallinu og 
hann öskraði svo hátt að drekinn flúði og sást aldrei 
framar. Nokkru síðar komu bæjarbúarnir aftur í þorpið og 
byrjuðu að byggja húsin sín upp á nýtt. Á hverju ári var 
haldin hátíð til að minnast stórhættunnar og buðu íbúar 
stórþorps íbúum minni þorpanna í kring á minningar-
hátíðina.         Róbert Winther Ísaksson, 2. bekk 

 

Íþróttahátíð og árshátíð 
Miðvikudaginn 20. mars var mikið um dýrðir á 
unglingastigi. Allir tóku þátt í íþróttahátíð sem Róbert og 
Valgerður, íþróttakennarar, skipulögðu. Hátíðinni lauk með 
körfubolta- og blakkeppni milli nemenda og kennara og 
unnu nemendur hvort tveggja með glæsibrag. Um kvöldið 
voru unglingarnir með árshátíð þar sem flutt voru 
heimatilbúin skemmtiatriði frá unglingum og kennurum, 
góður matur borðaður og svo var dansað á eftir.  

 

Fræðsla foreldra 
Foreldrar nemenda í 2. bekk hafa boðist til að koma í 
skólann með fræðslu á sínu sviði. Þannig hafa bæði 
jarðfræðingur og fæðingarlæknir komið í 2. bekk og frætt 
börnin um sitt sérsvið og til stendur að fá fræðslu um 
fjármálalæsi og margt fleira. Nemendur eru áhugasamir og 
þykir afskaplega gaman þegar foreldrar þeirra koma og 
kynna sitt fag. 

Dúkrista 

Þessi fallega dúkrista af 
tígrisdýri er eftir Elisabeth 
Diez Róbertsdóttur í 7. bekk 

6. bekkur 
Í 6. bekk við erum, 
allt við gerum, 
lesum, lærum og skrifum, 
fyrir það við lifum. 
 

Í 6. bekk er gaman, 
í frímínútum allir leika saman 
með ópum og látum, 
krakkar með kennurum kátum. 
 

Í 6. bekk við erum þrjátíu-og-tvö, 
í smíði við smíðum með sög. 
              Magdalena Schram, 6. bekk 

Drekasaga 

Einu sinni var dreki sem var alltaf einn. Hann var mjög 
einmana. Allt í einu hittir hann annan dreka. Svo verða þeir 
góðir vinir, leika alltaf saman.   Kristófer Óli Arnarsson, 2. bekk 

 

 
 

          Spakmæli mánaðarins:           
Sá sem ekkert lærir eldist eins og uxi. 

Líkami hans vex en ekki vitið. 
 

http://www.ruv.is/sarpurinn/samfes-2013/02032013

